
Xulosalar. Shunday qilib, COVID-19 va uning trombotik asoratlari bilan 

og'rilgan bemorlarda qon ivish tizimini tekshirish COVID-19 ni to‘g‘ri davolash va 

oldini olishda katta ahamiyatga ega. 

Surunkali jigar kasalliklari muammosi hozirda tadqiqotchilar e’tiborini 

tortmoqda. Bu patologiyaning keng tarqalishi, og‘ir, progressiv kechishi, 

diagnostika, davolash, oldini olish usullarining yetarli darajada samarasizligi va 

bemor uchun ko‘pincha noqulay prognoz bilan bog‘liq [9]. 

Virus etiologiyali jigar sirrozining dekompensatsiya bosqichida bo‘lgan 

bemorlarda o‘rtacha darajada sitopeniya rivojlanadi. Virus aniqlanmagan jigar 

sirrozida anemiya, leykopeniya va trombotsitopeniya virusli etiologiyali jigar 

sirroziga qaraganda ko‘proq uchraydi [1, 2]. 

Turli sabablarga ko‘ra gematopoetik hujayralar miqdorining pasayishi kabi 

gematopoezning o‘zgarishi ko‘plab kasalliklarda, shu jumladan jigar kasalliklarida 

ham kuzatiladi [4, 6]. Adabiyotga ko‘ra, bemorlarning 4,5 foizida virusli gepatit 

dastlab gematologiya markazlarida tashxis qilinadi hamda bemorlar turli 

gematologik kasalliklarga shubxa bilan davolanadi. Tibbiy yordamga murojat 

qilgan bemorlarda dastlab anemiya, trombositopeniya belgilari, periferik qon 

tarkibidagi boshqa o‘zgarishlar, qon ketish kuzatiladi va faqat keng qamrovli 

tekshiruvdan so‘ng ularga surunkali gepatit yoki jigar sirrozi tashxisi qo‘yiladi [5, 

10]. 

Jigar sirrozida sitopenik sindrom rivojlanishining asosiy mexanizmi sifatida 

taloqda periferik qon hujayralarining ko‘p parchalanishi tan olingan [3]. Qon 

tomirlarining o‘ziga xos tuzilishi va taloq tomirlari devorlarida mushak 

elementlarining xarakterli taqsimlanishi tufayli taloq periferik qonning 16-20% ni 

joylashtirishga qodir. Gipersplenizm ko‘pincha periferik qon hujayralarining 2 

yoki 3 qatorining taloqda parchalanishi tufayli pasayishi bilan namoyon bo‘ladi 

[11, 12]. 

Jigar kasalliklarida ko'plab patologik jarayonlarning sababi hisoblangan 

endotelial disfunksiya rivojlanadi [8]. Endoteliy disfunksiyasida vazodilatatsiya, 

angioprotektiv, protrombotik va proliferativ omillar ishlab chiqarish o'rtasidagi 

muvozanat buziladi [7]. Endoteliyning funksional holati buzilishi jigarda sitolitik 

jarayonning kuchayishiga olib keladi.  

Mamlakatimizning turli mintaqalarida (shahar va qishloqlarda) aholining 

gepatitga chalinishini oldini olish uchun ularga ushbu kasallikka olib keluvchi 

zararli odatlar haqida ma’lumot berish va shaxsiy gigiena qoidalariga rioya qilish 

kerakligini tushuntirish, gepatitga chalingan aholing holatini o‘rganib ularni 

taqqoslagan holda yechim toppish lozim. 

Trombotsitopeniya trombotsitlar sonining 150 х109/ l dan kamayishi bo’lib, 

surunkali va o'tkir jigar yetishmovchiligida yuzaga kelishi mumkin. 

Trombositopeniya klinik namoyon bo’lishi 70x109 /l dan kamayganda kuzatiladi. 

Absolyut trombositopeniya quyidagi hollarda uchraydi: 1. Trombositopoez nasliy 

patologiyasi 2. Immun trombositopeniya (autoimmun) 3. Qon kasalliklari (aplastik, 

megaloblast anemiyalar, leykozlar, paroksizmal tungi gemoglobinuriya) 4. Kuchli 

qon ketishi 5. Suyak ko’migining shikastlanishi (metastazlarda, silda, radiasiyada) 

6. gemalitik - uremik sindrom 7. buyrak yetishovchiligi 8. jigar kasalliklari 9. qon 

tomir, taloq, o’smalari 10. eklampsiya 11. giperterioz, gipotireoz 12. Yuqumli 

kasalliklar (virus, bakteriya, rikketsioz, bezgak, toksoplazmoz, odam immune 

tanqislik sindromi) 13. Homiladorlikda eklampsiya 23 14. Hayz ko’rish 15. Dori 

vositalari ta’siri (sitostatiklar, analgetiklar, antigistamin vositalari, antibiotiklar va 

b.) 16. Spirtli ichimliklar, og’ir metallar bilan zaharlanish 17. Gipersplenizm, 

dissiminiplangan tomir ichi ivish sindromi, gemodializdan so’ng va b [3]. 

Jigar sirrozi bo'lgan bemorlarda trombotsitopeniyaning asosiy sababi 

gipersplenizm bo’lib, bunda taloqda trombotsitlar sekvestratsiyasining oshishi 

kuzatiladi [7, 10].  

